ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	01/9-2/15266-2024

	Ձեր 08.07.2024թ. թիվ 01/13523-2024 գրությամբ ներկայացված` «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1059 ծրագրի շրջանակներում 11001 Բուսասանիտարիայի ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում և 11002 Բույսերի պաշտպանության միջոցառումներ միջոցառումներին 1116 ծրագրի 11006 Կովերի արհեստական սերմնավորման միջոցառումների իրականացում միջոցառումից վերաբաշխում կատարելու միջոցով համապատասխանաբար հատկացնել 12,270.0 հազ. դրամ և 32,650.0 հազ. դրամ, հայտնում ենք հետևյալը.
Նախագծի հիմնավորման համաձայն, Նախագծի ընդունումը պայմանավորված է ներկայումս ՀՀ մարզերում մկնանման կրծողներով և ծղրիդներով վարակվածության դեմ պայքարի և վնասատուների կողմից գյուղատնտեսական նշանակության հողատեսքերին հասցվող վնասի կանխարգելմանն ուղղված աշխատանքների կազմակերպման և իրականացման ապահովման հրատապությամբ, որի նպատակով նախատեսվում է համապատասխան միջոցներ տրամադրել ինչպես թունանյութի լրացուցիչ քանակների, այնպես էլ պայքարի միջոցառումների գծով ծառայությունների ձեռքբերման համար: Սակայն այս համատեքստում անհասկանալիորեն նախատեսվում է 1059 ծրագրի 11001 Բուսասանիտարիայի ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում միջոցառմանը հատկացնել 12,270.0 հազ. դրամ՝ «Գյուղատնտեսական ծառայությունների կենտրոն» ՊՈԱԿ-ի (այսուհետ՝ ՊՈԱԿ) մարզային մասնագետների միջոցով պայքարի միջոցառումներն իրականացնելու նպատակով, ինչպես նաև միջոցառման գծով ավելացվում է արդյունքի նոր չափորոշիչ՝ Գյուղատնտեսական նշանակության հողատեսքերի վրա իրականացված վնասատուներով և հիվանդություններով վարակվածության աստիճանի ճշտման մշտադիտարկման և պայքարի կազմակերպման աշխատանքներ, հա:
Նշվածի կապակցությամբ բացահայտման կարիք ունի պայքարի միջոցառումների իրականացումն այս դեպքում ՊՈԱԿ-ի մասնագետների կողմից դիտարկելու հանգամանքը, նկատի ունենալով, որ դրանք սովորաբար իրականացնում են գյուղացիական տնտեսություննները՝ ՊՈԱԿ-ի կողմից տրամադրած թունանյութով: Ինչ վերաբերում է ավելացվող արդյունքի նոր չափորոշչին, ապա համանման չափորոշիչ (առանց պայքարի կազմակերպման աշխատանքների բաղադրիչի)՝ Վնասակար օրգանիզմների հայտնաբերման նպատակով հետազոտված տարածքներ, հա, արդեն իսկ նախատեսված է ՀՀ 2024թ. պետական բյուջեի համապատասխան հավելվածով, որի շրջանակներում նախատսվել է հետազոտման աշխատանքների իրականացում 180 000 հա վրա:






Միաժամանակ, հայտնում ենք, որ Նախագծի հավելված N 4-ում անհրաժեշտ է ճշգրտել 1116 ծրագրի Սերմնավորված կովեր, գլուխ տողում ներկայացված արդյունքի չափորոշիչը, որը նվազեցվող ծախսի պարագայում ներկայացվել է դրական նշանով:
 
	





















Ընդունվել է ի գիտություն։ Տրվում է պարզաբանում։

ՀՀ մարզերում մկնանման կրծողներով վարակվածության պայքարի աշխատանքները մշտապես կատարվել են մարզերի գյուղատնտեսական նշանակության հողատեսքերում, սակայն հաշվի առնելով այն հանգամանքը, որ վերջին տարիներին կրծողների տարածվածության արեալները մեծացել են և հիմնականում բները գտնվում են գյուղատնտեսական նշանակության հողերին հարող՝ չմշակվող, խոպան հողերում՝ անհրաժեշտություն է առաջացել նաև պայքարի աշխատանքներ իրականավցնել վերոնշյալ տարածքներում, բուֆերային գոտի ստեղծելու նպատակով։
Այսպիսով՝ մասնագետների օգնությամբ կատարվելու են նաև մշակվող հողերին հարակից՝ անմշակ հողատարածքներում պայքարի աշխատանքները։
Գյուղացիական տնտեսությունների կողմից պայքարի աշխատանքներ իրականացումը անմշակ հողատարածքներում անհնար է դառնում, քանի որ աշխատանքների ծավալը շատ մեծ է։
Գյուղատնտեսական նշանակության հողատեսքերի վրա իրականացված վնասատուներով և հիվանդություններով վարակվածության աստիճանի ճշտման մշտադիտարկման և պայքարի կազմակերպման աշխատանքներ, հա չափորոշիչը փոփոխվել է, ներառվել է որպես՝ «Գյուղատնտեսական նշանակության հողատեսքերին հարող՝ անմշակ հողատարածքների վրա վնասատուներով և հիվանդություններով վարակվածության աստիճանի ճշտում և պայքարի աշխատանքները իրականացում»։

Ընդունվել է



